
1 Kamp ta’ applikazzjoni

Skont l-Artikolu 99(3) tal-Att dwar il-Vetturi (82/2021), b’dan ir-Regolament, l-Aġenzija 
Finlandiża għat-Trasport u l-Komunikazzjoni toħroġ aktar dispożizzjonijiet dwar id-
dimensjonijiet u karatteristiċi tekniċi oħra tal-pjanċi tar-reġistrazzjoni tal-vetturi 
maħruġa fil-Finlandja. Skont l-Artikolu 118(5) tal-Att dwar il-Vetturi, l-Aġenzija 
Finlandiża tat-Trasport u l-Komunikazzjoni toħroġ dispożizzjonijiet ulterjuri dwar id-
dimensjonijiet u karatteristiċi tekniċi oħra tas-sinjali ta’ trasferiment tal-vetturi 
maħruġa fil-Finlandja.

2 Definizzjonijiet

Għall-finijiet ta’ dan ir-Regolament:

1) Kodiċi internazzjonali tar-reġistrazzjoni tal-vetturi FIN tfisser is-sinjal distintiv 
imsemmi fir-Regolament tal-Kunsill (KE) Nru 2411/98 dwar kif jingħaraf fit-traffiku 
inter-Komunitarju d-distintiv tal-Istat Membru fejn ikunu rreġistrati l-vetturi bil-
mutur u t-trejlers tagħhom, li fil-Finlandja huwa FIN;

2) Kodiċi internazzjonali tar-reġistrazzjoni tal-vetturi tfisser is-sinjal fuq il-pjanċa tar-
reġistrazzjoni bi 12-il stilla lewn isfar retro-riflettiva fuq sfond ikħal retro-riflettiv u 
distintiv retro-riflettiv tal-Istat Membru tar-Reġistrazzjoni, ta’ lewn abjad;

3) Numru tar-reġistrazzjoni tfisser is-sensiela ta’ ittri u numri fuq il-pjanċa tar-
reġistrazzjoni jew is-sinjal tat-trasferiment u mifrudin b’sing. 

3 Dimensjonijiet u lwien tal-pjanċi tar-reġistrazzjoni 

Sakemm mhux speċifikat mod ieħor hawn taħt, tiġi applikata tolleranza ta’ ±1 mm 
għad-dimensjonijiet tal-pjanċi tar-reġistrazzjoni.

3.1 Pjanċi tar-reġistrazzjoni tal-vetturi

3.1.1 Pjanċi tar-reġistrazzjoni tal-vetturi bil-kodiċi internazzjonali tar-reġistrazzjoni tal-vetturi

Il-pjanċi tar-reġistrazzjoni tal-vetturi bil-kodiċi internazzjonali tar-reġistrazzjoni tal-
vetturi għandhom ikunu għoljin 118-il mm u wesgħin 442 mm. L-ittri u n-numri 
għandhom ikunu mifrudin b’sing. Il-kodiċi internazzjonali tar-reġistrazzjoni tal-vetturi 
għandu jitpoġġa fit-tarf nett tax-xellug tal-pjanċa, fuq sfond ikħal retro-riflettiv. Il-
kodiċi internazzjonali tar-reġistrazzjoni tal-vetturi għandu jkun għoli 100 mm u wiesa’ 
45 mm.

Il-pjanċi tar-reġistrazzjoni tal-vetturi bil-kodiċi internazzjonali tar-reġistrazzjoni tal-
vetturi jistgħu jkunu wkoll għoljin 200 mm u wesgħin 256 mm. F’dan il-każ, l-ittri 
għandhom ikunu fuq il-linja ta’ fuq u n-numri fuq il-linja ta’ isfel. L-ittri u n-numri 
m’għandhomx ikunu mifrudin b’sing. Il-kodiċi internazzjonali tar-reġistrazzjoni tal-
vetturi għandu jintwera fit-tarf nett tax-xellug tal-pjanċa. Il-kodiċi internazzjonali tar-
reġistrazzjoni tal-vetturi għandu jkun għoli 85 mm u wiesa’ 45 mm. 

3.1.2 Pjanċi tar-reġistrazzjoni tal-vetturi mingħajr il-kodiċi internazzjonali tar-reġistrazzjoni 
tal-vetturi

Il-pjanċi tar-reġistrazzjoni tal-vetturi mingħajr il-kodiċi internazzjonali tar-reġistrazzjoni 
tal-vetturi għandhom ikunu għoljin 118-il mm u wesgħin 397 mm, għoljin 118-il mm u 
wesgħin 338 mm jew għoljin 112-il mm u wesgħin 300 mm. L-ittri u n-numri 
għandhom ikunu mifrudin b’sing. 

Il-pjanċi tar-reġistrazzjoni tal-vetturi rreġistrati fil-mużew u pjanċi tar-reġistrazzjoni tal-
vetturi suwed oħra għandhom ikunu għoljin 118-il mm u wesgħin 338 mm jew għoljin 
118-il mm u wesgħin 397 mm. L-ittri u n-numri għandhom ikunu mifrudin b’sing.

3.2 Pjanċi tar-reġistrazzjoni tat-trejlers

3.2.1 Pjanċi tar-reġistrazzjoni tat-trejlers bil-kodiċi internazzjonali tar-reġistrazzjoni tal-
vetturi

Il-pjanċi tar-reġistrazzjoni tat-trejlers bil-kodiċi internazzjonali tar-reġistrazzjoni tal-
vetturi għandhom ikunu għoljin 118-il mm u wesgħin 442 mm. L-ittri u n-numri 
għandhom ikunu mifrudin b’sing. Il-kodiċi internazzjonali tar-reġistrazzjoni tal-vetturi 
għandu jitpoġġa fit-tarf nett tax-xellug tal-pjanċa, fuq sfond ikħal retro-riflettiv. Il-
kodiċi internazzjonali tar-reġistrazzjoni tal-vetturi għandu jkun għoli 100 mm u wiesa’ 
45 mm. 

Il-pjanċi tar-reġistrazzjoni tat-trejlers bil-kodiċi internazzjonali tar-reġistrazzjoni tal-
vetturi jistgħu wkoll ikunu għoljin 200 mm u wesgħin 256 mm. F’dan il-każ, l-ittri 
għandhom ikunu fuq il-linja ta’ fuq u n-numri fuq il-linja ta’ isfel. L-ittri u n-numri 
m’għandhomx ikunu mifrudin b’sing. Il-kodiċi internazzjonali tar-reġistrazzjoni tal-
vetturi għandu jintwera fit-tarf nett tax-xellug tal-pjanċa. Il-kodiċi internazzjonali tar-
reġistrazzjoni tal-vetturi għandu jkun għoli 85 mm u wiesa’ 45 mm. 

3.2.2 Pjanċi tar-reġistrazzjoni tat-trejlers mingħajr il-kodiċi internazzjonali tar-reġistrazzjoni 
tal-vetturi

Il-pjanċi tar-reġistrazzjoni tat-trejlers mingħajr il-kodiċi internazzjonali tar-reġistrazzjoni
tal-vetturi għandhom ikunu għoljin 118-il mm u wesgħin 397 mm. L-ittri u n-numri 
għandhom ikunu mifrudin b’sing. Il-lewn tal-isfond tal-pjanċi tar-reġistrazzjoni tat-
trejlers mingħajr il-kodiċi internazzjonali tar-reġistrazzjoni tal-vetturi jista’ jkun abjad 
retro-riflettiv jew lewn iswed mhux riflettiv.

3.3 Pjanċi tar-reġistrazzjoni tal-muturi, tal-vetturi bi tliet roti, tal-kwadriċikli u tal-
kwadriċikli tqal

3.3.1 Pjanċi tar-reġistrazzjoni ta’ muturi, vetturi bi tliet roti, kwadriċikli u kwadriċikli tqal bil-
kodiċi internazzjonali tar-reġistrazzjoni tal-vetturi

Il-pjanċi tar-reġistrazzjoni tal-muturi, tal-vetturi bi tliet roti, tal-kwadriċikli u tal-
kwadriċikli tqal bil-kodiċi internazzjonali tar-reġistrazzjoni tal-vetturi għandhom ikunu 
għoljin 200 mm u wesgħin 165 mm. L-ittri u n-numri għandhom ikunu fuq żewġ linji. L-
ittri u n-numri m’għandhomx ikunu mifrudin b’sing. Il-kodiċi internazzjonali tar-
reġistrazzjoni tal-vetturi għandu jitpoġġa fit-tarf nett tax-xellug tal-pjanċa, fuq sfond 
ikħal retro-riflettiv. Il-kodiċi internazzjonali tar-reġistrazzjoni tal-vetturi għandu jkun 
għoli 85 mm u wiesa’ 45 mm. 

3.3.2 Il-pjanċi tar-reġistrazzjoni tal-muturi, tal-vetturi bi tliet roti, tal-kwadriċikli u tal-
kwadriċikli tqal mingħajr il-kodiċi internazzjonali tar-reġistrazzjoni tal-vetturi

Il-pjanċi tar-reġistrazzjoni tal-muturi, tal-vetturi bi tliet roti, tal-kwadriċikli u tal-
kwadriċikli tqal mingħajr il-kodiċi internazzjonali tar-reġistrazzjoni tal-vetturi 
għandhom ikunu għoljin 200 mm u wesgħin 165 mm. L-ittri u n-numri għandhom 
ikunu fuq żewġ linji. L-ittri u n-numri m’għandhomx ikunu mifrudin b’sing. Il-lewn tal-
isfond tal-pjanċi tar-reġistrazzjoni tal-muturi, tal-vetturi bi tliet roti, tal-kwadriċikli u tal-
kwadriċikli tqal mingħajr il-kodiċi internazzjonali tar-reġistrazzjoni tal-vetturi jista’ jkun 
abjad retro-riflettiv jew lewn iswed mhux riflettiv.

Il-pjanċi tar-reġistrazzjoni ta’ muturi rreġistrati f’mużewijiet, ta’ vetturi bi tliet roti, ta’ 
kwadriċikli u ta’ kwadriċikli tqal u ta’ pjanċi tar-reġistrazzjoni suwed baxxi oħrajn 
għandhom ikunu għoljin 118-il mm u wesgħin 280 mm jew għoljin 200 mm u wesgħin 
165 mm. L-ittri u n-numri għandhom ikunu mifrudin b’sing.

3.4 Pjanċi tar-reġistrazzjoni tal-mopeds u tal-kwadriċikli ħfief

Il-pjanċi tar-reġistrazzjoni tal-mopeds u tal-motoslitti ħfief għandhom ikunu għoljin 
110 mm u wesgħin 124 mm. L-ittri u n-numri għandhom ikunu fuq żewġ linji. L-ittri u 
n-numri m’għandhomx ikunu mifrudin b’sing.

3.5 Pjanċi tar-reġistrazzjoni tal-isnowmobiles u tal-isnowmobiles tqal

Il-pjanċi tar-reġistrazzjoni tal-motoslitti u tal-motoslitti tqal għandhom ikunu għoljin 
110 mm u wesgħin 124 mm. L-ittri u n-numri għandhom ikunu fuq żewġ linji. L-ittri u 
n-numri m’għandhomx ikunu mifrudin b’sing.

3.6 Pjanċi tar-reġistrazzjoni tat-tratturi u tal-makkinarju ta’ xogħol motorizzat

Il-pjanċi tar-reġistrazzjoni tat-tratturi u tal-magni motorizzati għandhom ikunu għoljin 
118-il mm u wesgħin 338 mm (massimu ta’ 5 karattri) jew għoljin 118-il mm u wesgħin
397 mm (massimu ta’ 6 karattri). Il-pjanċi tar-reġistrazzjoni tal-ewwel tip, għoljin 118 
mm u wiesgħin 338 mm, għandhom jintużaw meta l-pjanċi tar-reġistrazzjoni jkollhom 
inqas minn 6 karattri. L-ittri u n-numri għandhom ikunu mifrudin b’sing.

Il-pjanċi tar-reġistrazzjoni tat-tratturi u tal-magni motorizzati jistgħu jkunu wkoll għoljin
152 mm u wesgħin 220 mm (massimu ta’ 6 karattri). L-ittri u n-numri għandhom ikunu
fuq żewġ linji. L-ittri u n-numri m’għandhomx ikunu mifrudin b’sing. 

3.7 Pjanċi tar-reġistrazzjoni tal-vetturi uffiċjali għal missjonijiet diplomatiċi u 
uffiċċji konsulari u uffiċċji oħra ta’ status simili, kif ukoll tal-vetturi tal-aġenti 
diplomatiċi, uffiċjali konsulari u persuni ta’ grad ekwivalenti

Il-pjanċi tar-reġistrazzjoni tal-vetturi uffiċjali għal missjonijiet diplomatiċi u uffiċċji 
konsulari u uffiċċji oħra ta’ status simili, kif ukoll tal-vetturi tal-aġenti diplomatiċi, 
uffiċjali konsulari u persuni ta’ grad ekwivalenti għandhom ikunu għoljin 118 mm u 
wiesgħin 397 mm, jew għoljin 112 mm u wiesgħin 300 mm.  

Il-pjanċi tar-reġistrazzjoni tal-vetturi uffiċjali għal missjonijiet diplomatiċi u uffiċċji 
konsulari u uffiċċji oħra ta’ status simili, kif ukoll tal-muturi tal-aġenti diplomatiċi, 
uffiċjali ta’ karriera konsulari u persuni ta’ grad ekwivalenti għandhom ikunu għoljin 
200 mm u wiesgħin 165 mm. 

Il-pjanċi diplomatiċi jistgħu jinħarġu wkoll għal mezzi ta’ trasport oħra apparti l-vetturi 
u l-muturi.

3.8 Pjanċi tar-reġistrazzjoni tal-vetturi rreġistrati għall-esportazzjoni

3.8.1 Pjanċi tar-reġistrazzjoni tal-vetturi rreġistrati għall-esportazzjoni

Il-pjanċi tar-reġistrazzjoni tal-vetturi rreġistrati għall-esportazzjoni għandhom ikunu 
għoljin 118-il mm u wesgħin 442 mm. L-ittri u n-numri għandhom ikunu mifrudin 
b’sing. Il-kodiċi internazzjonali tar-reġistrazzjoni tal-vetturi għandu jitpoġġa fit-tarf nett
tax-xellug tal-pjanċa, fuq sfond ikħal retro-riflettiv. Il-kodiċi internazzjonali tar-
reġistrazzjoni tal-vetturi għandu jkun għoli 100 mm u wiesa’ 45 mm. 

Il-vetturi rreġistrati għall-esportazzjoni għandhom ikollhom immarkar tad-data li jindika
l-iskadenza tad-dritt li tintuża l-pjanċa, ix-xahar u s-sena f’karattri bojod fuq sfond 
aħmar retro-riflettiv fit-tarf tal-lemin. L-ispazju rriservat għall-immarkar tad-data 
għandu jkun għoli 118 mm u wiesa’ 53 mm. L-immarkar li jindika x-xahar għandu jkun 
fil-linja ta’ fuq u l-immarkar li jindika s-sena għandu jkun fil-linja ta’ taħt. 

It-tieni pjanċa tar-reġistrazzjoni ta’ vettura rreġistrata għall-esportazzjoni tista’ tkun 
ukoll għolja 200 mm u wiesgħa 256 mm. L-ittri u n-numri m’għandhomx ikunu 
mifrudin b’sing. L-ittri u n-numri m’għandhomx ikunu mifrudin b’sing. Il-kodiċi 
internazzjonali tar-reġistrazzjoni tal-vetturi għandu jintwera fit-tarf nett tax-xellug tal-
pjanċa. Il-kodiċi internazzjonali tar-reġistrazzjoni tal-vetturi għandu jkun għoli 85 mm u
wiesa’ 45 mm. 

Il-vetturi rreġistrati għall-esportazzjoni għandu jkollhom marka tad-data fuq ix-xifer tal-
lemin tal-pjanċa tar-reġistrazzjoni b’għoli ta’ 200 mm u b’wisa’ ta’ 256 mm li tindika l-
iskadenza tad-dritt għall-użu tal-pjanċa, ix-xahar u s-sena b’karattri bojod fuq sfond 
retroriflettiv aħmar. L-ispazju rriservat għall-immarkar tad-data għandu jkun għoli 
200 mm u wiesa’ 53 mm. L-immarkar li jindika x-xahar għandu jkun fil-linja ta’ fuq u l-
immarkar li jindika s-sena għandu jkun fil-linja ta’ taħt. 

3.8.2 Pjanċi tar-reġistrazzjoni tal-muturi rreġistrati għall-esportazzjoni

Il-pjanċi tar-reġistrazzjoni tal-muturi rreġistrati għall-esportazzjoni għandhom ikunu 
għoljin 200 mm u wesgħin 165 mm. Il-kodiċi internazzjonali tar-reġistrazzjoni tal-
vetturi għandu jitpoġġa fit-tarf nett tax-xellug tal-pjanċa, fuq sfond ikħal retro-riflettiv. 
Il-kodiċi internazzjonali tar-reġistrazzjoni tal-vetturi għandu jkun għoli 85 mm u wiesa’ 
45 mm. L-ittri u n-numri għandhom ikunu fuq żewġ linji. L-ittri u n-numri m’għandhomx
ikunu mifrudin b’sing.

Il-muturi rreġistrati għall-esportazzjoni għandhom ikollhom immarkar tad-data li jindika
l-iskadenza tad-dritt li tintuża l-pjanċa, ix-xahar u s-sena f’karattri bojod fuq sfond 
aħmar retro-riflettiv fit-tarf tal-lemin. L-ispazju rriservat għall-immarkar tad-data 
għandu jkun għoli 200 mm u wiesa’ 53 mm. L-immarkar li jindika x-xahar għandu jkun 
fil-linja ta’ fuq u l-immarkar li jindika s-sena għandu jkun fil-linja ta’ taħt.

3.9 Platti tat-test

Il-kodiċi internazzjonali tar-reġistrazzjoni tal-vettura fuq il-pjanċi tat-test għandu jkun 
għoli ta’ 118-il mm u wiesa’ 338 mm. Il-pjanċi tan-numru tat-test għandu jkollhom l-
ittri tal-pjanċa TEST fuq it-tarf tan-naħa tax-xellug tal-pjanċa mqiegħda vertikalment 
taħt xulxin. L-ittri fil-kelma TEST għandhom ikunu għoljin 22 mm u wesgħin 13-il mm. 
L-ittri u n-numri għandhom ikunu mifrudin b’sing. 

4 Karatteristiċi tekniċi tal-pjanċi tar-reġistrazzjoni kif ukoll id-
dimensjonijiet u l-ilwien tan-numru tar-reġistrazzjoni u tal-kodiċi 
internazzjonali tar-reġistrazzjoni tal-vetturi 

4.1 Materjal tal-pjanċi tar-reġistrazzjoni

4.1.1 Pjanċi mingħajr kitba

Il-pjanċi tar-reġistrazzjoni tal-vetturi għandhom ikunu magħmulin mill-aluminju bi 
ħxuna ta’ 1 mm (±0.05 mm).  

Il-pjanċi tar-reġistrazzjoni li ġejjin huma manifatturati b’toqob tal-immuntar u ma 
jistgħux jinkisbu mingħajr toqob tal-immuntar: 

 pjanċi tar-reġistrazzjoni tal-vetturi u tat-trejlers bil-kodiċi internazzjonali tar-
reġistrazzjoni tal-vetturi

 pjanċi tar-reġistrazzjoni ta’ muturi, vetturi bi tliet roti, kwadriċikli u kwadriċikli 
tqal bil-kodiċi internazzjonali tar-reġistrazzjoni tal-vetturi

 pjanċi tar-reġistrazzjoni tal-mopeds u tal-kwadriċikli ħfief

 pjanċi tar-reġistrazzjoni baxxi (118-il mm x 338 mm u 118-il mm x 397 mm) ta’ 
tratturi u magni motorizzati

 pjanċi tar-reġistrazzjoni tal-isnowmobiles u tal-isnowmobiles tqal

 pjanċi tar-reġistrazzjoni tal-vetturi rreġistrati għall-esportazzjoni u tal-muturi 
rreġistrati għall-esportazzjoni

 pjanċi tat-test

Il-pjanċi tar-reġistrazzjoni li ġejjin huma manifatturati b’toqob tal-immuntar iżda jistgħu
jiġu prodotti wkoll mingħajr toqob tal-immuntar fuq talba: 

 pjanċi tar-reġistrazzjoni bojod tal-vetturi, tat-trejlers u tal-muturi mingħajr il-
kodiċi internazzjonali tar-reġistrazzjoni

 pjanċi tar-reġistrazzjoni suwed tal-vetturi u tat-trejlers

 pjanċi tar-reġistrazzjoni tal-muturi suwed / għoljin (200 mm x 165 mm)

 pjanċi diplomatiċi (118 mm x 397 mm) tal-vetturi

Il-pjanċi tar-reġistrazzjoni li ġejjin ma jistgħux ikunu mmanifatturati b’toqob tal-
immontar: 

 pjanċi tar-reġistrazzjoni bojod (112 mm x 300 mm) tal-vetturi

 pjanċi tar-reġistrazzjoni tal-muturi suwed / baxxi (118 mm x 280 mm)

 pjanċi tar-reġistrazzjoni għoljin (152 mm x 220 mm) ta’ tratturi u magni li 
jaħdmu bil-magni

 pjanċi diplomatiċi (112 mm x 300 mm) tal-vetturi

 pjanċi diplomatiċi tal-muturi    

4.1.2 Kisja riflettiva

Skont il-kategorija tal-vettura, il-pjanċi tar-reġistrazzjoni jista’ jkollhom sfond abjad, 
iswed, isfar jew ikħal. Il-pjanċi tar-reġistrazzjoni bojod, sofor jew koħol għandhom 
ikollhom kisja riflettiva fil-wiċċ. Il-kisja riflettiva għandha tkun konformi mal-istandard 
ISO (7591-1982). Il-pjanċi tar-reġistrazzjoni suwed m’għandhomx ikollhom kisja 
riflettiva.

4.1.3 Fuq in-numru tar-reġistrazzjoni u l-burdura mad-dawra tal-pjanċa għandu jintuża wiċċ 
mhux riflettiv ittimbrat bis-sħana.

In-numru tar-reġistrazzjoni u l-burdura fuq il-pjanċa tar-reġistrazzjoni għandhom ikunu 
mgħollija ‘il fuq mill-wiċċ permezz tal-imbuzzar. L-għoli tal-imbuzzar għandu jkun 1-1.5
mm. L-ittri, in-numri, is-sing u l-burdura fuq il-pjanċa tar-reġistrazzjoni għandhom 
ikunu miksija b’saff tal-wiċċ mhux riflettiv ittimbrat bis-sħana. 

Il-burdura fuq il-pjanċa tar-reġistrazzjoni għandha tkun wiesgħa 3 mm (±0.5 mm) u l-
marġni tal-burdura mad-dawra tal-pjanċa għandu jkun 5 mm (±1 mm) mix-xifer. Il-
burdura għandha tkun tal-istess lewn bħad-distintiv u mgħollija mill-wiċċ permezz tal-
imbuzzar sal-istess għoli tal-pjanċa tar-reġistrazzjoni. 

4.2 Tipa tal-pjanċi tar-reġistrazzjoni

In-numru tar-reġistrazzjoni fuq il-pjanċa tar-reġistrazzjoni għandu jkun konformi mat-
tipi fl-Annessi 1-5.

In-numri li jindikaw il-perjodu ta’ validità fuq il-pjanċa tar-reġistrazzjoni tal-vettura 
rreġistrata għall-esportazzjoni għandhom ikunu konformi mat-tipi fl-Anness 6.

4.3 Dimensjonijiet tan-numru tar-reġistrazzjoni u tal-kodiċi internazzjonali tar-
reġistrazzjoni tal-vetturi FIN

L-għoli tal-ittri u tan-numri fuq il-pjanċi tar-reġistrazzjoni tal-karozzi u tat-trejlers 
għandu jkun ta’ 72 mm. Il-wisa’ tal-ittri ma għandhiex taqbeż 49 mm. Il-wisa’ tan-
numri ma għandhiex taqbeż 48 mm. Il-wisa’ tal-linja tal-ittri u tan-numri għandha tkun 
11 mm. Is-sing li jissepara l-ittri u n-numri għandu jkun għoli 12.5 mm u wiesa’ 
13.5 mm. Il-kodiċi internazzjonali tar-reġistrazzjoni tal-vetturi FIN għandu jkun għoli 
20 mm.

L-ittri u n-numri fin-numru tar-reġistrazzjoni fuq il-pjanċa tar-reġistrazzjoni għolja 
112 mm u wiesgħa 300 mm għandhom ikunu għoljin 56 mm. L-ittri m’għandhomx 
ikunu wiesgħin aktar minn 34 mm. In-numri m’għandhomx ikunu usa’ minn 34 mm. Il-
linja tal-ittri u tan-numri għandha tkun wiesgħa 8 mm. Is-sing li jifred l-ittri minn-numri 
għandu jkun għoli 10 mm u wiesa’ 10.5 mm. 

L-għoli tal-ittri u tan-numri fuq il-pjanċa tar-reġistrazzjoni ta’ mutur għandu dejjem 
ikun 70 mm. Il-wisa’ tal-ittri ma tridx taqbeż 40 mm. Il-wisa’ tan-numri ma tridx taqbeż 
40 mm. Il-wisa’ tal-linja tal-ittri u tan-numri għandha tkun 9 mm. L-għoli tal-ittri tal-
kodiċi internazzjonali tar-reġistrazzjoni tal-vettura FIN għandu jkun 20 mm.

L-għoli tal-ittri u tan-numri fuq il-pjanċa tar-reġistrazzjoni tal-mopeds u tal-motoslitti 
għandu jkun 35 mm u l-wisa’ ma għandhiex taqbeż 24 mm. Il-wisa’ tal-linja tal-ittri u 
tan-numri għandha tkun 5 mm. 

In-numri tar-reġistrazzjoni tat-tratturi u tal-magni li jaħdmu bil-mutur fuq il-pjanċi tar-
reġistrazzjoni li jkunu għoljin 118-il mm u wesgħin 338 mm jew 397 mm għandu 
jkollhom ittri u numri għoljin mhux aktar minn 72 mm. Il-wisa’ tal-ittri ma għandhiex 
taqbeż 49 mm. Il-wisa’ tan-numri ma għandhiex taqbeż 48 mm. Il-wisa’ tal-linja tal-ittri
u tan-numri għandha tkun 11 mm. Is-sing li jissepara l-ittri u n-numri għandu jkun 
għoli 12.5 mm u wiesa’ 13.5 mm.

In-numri tar-reġistrazzjoni ta’ tratturi u magni li jaħdmu bil-magni fuq il-pjanċi tar-
reġistrazzjoni li huma għoljin 152 mm u wesgħin 220 mm għandu jkollhom ittri u 
numri għoljin 56 mm. Il-wisa’ tal-ittri ma għandhiex taqbeż 34 mm. Il-wisa’ tan-numri 
ma għandhiex taqbeż 34 mm. Il-wisa’ tal-linja tal-ittri u tan-numri għandha tkun 8 mm.
Is-sing li jissepara l-ittri u n-numri għandu jkun għoli 10 mm u wiesa’ 10.5 mm.

Fuq il-pjanċi tar-reġistrazzjoni tal-muturi rreġistrati fil-mużewijiet u l-pjanċi tar-
reġistrazzjoni suwed baxxi tal-muturi, l-ittri u n-numri fin-numru tar-reġistrazzjoni 
dejjem għandhom ikunu għoljin 70 mm. Il-wisa’ tal-ittri u tan-numri ma tistax taqbeż 
40 mm. Il-wisa’ tal-linja tal-ittri u tan-numri trid tkun 8 mm. Is-sing li jissepara l-ittri u 
n-numri għandu jkun għoli 9 mm u wiesa’ 10 mm.

4.4 Il-lewn tal-burdura fuq in-numru tar-reġistrazzjoni u l-pjanċa tar-reġistrazzjoni

In-numru tar-reġistrazzjoni u l-burdura għandhom ikunu ta’ lewn iswed fuq il-pjanċi tar-
reġistrazzjoni bi sfond abjad u isfar.  

Il-bordura tan-numru tar-reġistrazzjoni u l-pjanċa tar-reġistrazzjoni għandha tkun ta’ 
kulur abjad fuq il-pjanċi tar-reġistrazzjoni suwed u l-pjanċi diplomatiċi blu.

5 Sinjali tat-trasferiment

5.1 Id-dimensjonijiet u karatteristiċi tekniċi oħra tas-sinjali tat-trasferiment għal 
vetturi, trejlers u tratturi

Is-sinjali ta’ trasferiment għall-vetturi, għat-trejlers u għat-tratturi għandhom ikunu 
għoljin 100 mm u wesgħin 290 mm. Is-sinjali ta’ trasferiment għandhom isiru fuq sfond 
abjad li ma jirriflettix u ma għandux ikollhom il-kodiċi internazzjonali tar-reġistrazzjoni 
tal-vettura. 

It-tipa għas-sinjali tat-trasferiment għandha tkun Arial Narrow, grassa. Id-daqs tat-tipa 
huwa 218p.

L-għoli tal-ittri u tan-numri tan-numru tar-reġistrazzjoni fuq is-sinjal tat-trasferiment ma 
għandux ikun inqas minn 50 mm u mhux aktar minn 70 mm. Il-wisa’ tal-ittri u tan-numri
ma għandhiex tkun inqas minn 27 mm u mhux aktar minn 43 mm. Għandu jkun hemm 
sing bejn l-ittri u n-numri.

Is-sinjali tat-trasferiment għandhom ikunu magħmulin minn polipropilen riċiklabbli u 
jkollhom superfiċje tal-immontar b’żewġ naħat. 

5.2 Id-dimensjonijiet u karatteristiċi tekniċi oħra tas-sinjali tat-trasferiment għal 
muturi u mopeds

Is-sinjali ta’ trasferiment għall-muturi u l-mopeds għandhom ikunu għoljin 120 mm u 
wesgħin 120 mm. Is-sinjali ta’ trasferiment għandhom isiru fuq sfond abjad li ma 
jirriflettix u ma għandux ikollhom il-kodiċi internazzjonali tar-reġistrazzjoni tal-vettura.

It-tipa għas-sinjali tat-trasferiment għandha tkun Arial Narrow, grassa. Id-daqs tat-tipa 
għandu jkun 170p.

L-ittri u n-numri tan-numru tar-reġistrazzjoni fuq is-sinjal tat-trasferiment għandhom 
ikunu mill-inqas għoljin 38 mm u wesgħin 25 mm. L-ittri u n-numri għandhom ikunu fuq 
żewġ linji. L-ittri u n-numri m’għandhomx ikunu mifrudin b’sing. 

Is-sinjali tat-trasferiment għandhom ikunu magħmulin minn polipropilen riċiklabbli u 
jkollhom superfiċje tal-immontar b’naħa singola.

6 Dħul fis-seħħ

Dan ir-Regolament għandu jidħol fis-seħħ fit-30 ta’ Novembru.

Id-Direttur Ġenerali

Viċi Direttur Ġenerali

ANNESSI

Anness 1: It-tipa tal-pjanċa tar-reġistrazzjoni, ittri 72 mm

Anness 2: It-tipa tal-pjanċa tar-reġistrazzjoni, numri 72 mm

Anness 3: It-tipa tal-pjanċa tar-reġistrazzjoni, ittri u numri 70 mm

Anness 4: It-tipa tal-pjanċa tar-reġistrazzjoni, ittri u numri 56 mm

Anness 5: It-tipa tal-pjanċa tar-reġistrazzjoni, ittri u numri 35 mm

Anness 6: It-tipa għal numri li jindikaw il-perjodu ta’ validità għall-vetturi rreġistrati 
għall-esportazzjoni

Anness 7: It-tipa tas-sinjal tat-trasferiment, ittri u numri

Anness 8: Dimensjonijiet tal-pjanċi tar-reġistrazzjoni u tas-sinjali tat-trasferiment 
maħruġin fil-Finlandja

